
Il - ARABAKO LURRALDE
HISTORIKOAREN TOKI ADMINISTRAZIOA

VITORIA-GASTEIZKO UDALA

Vitoria-Gasteizko udaleko Tokiko Gobernu Batzarraren 2020ko abenduaren 9ko erabakiaren la-
burpena: lan-kontrataziorako laguntza ekonomikoen deialdia eta oinarriak, Lanbideren enplegua
sustatzeko tokiko ekintzetarako 2020ko ekitaldiko laguntza-deialdiaren barruan

BDNS (ldentif.): 539332

Dirulaguntzei buruzko azaroaren 17ko 38/2003 Legearen 17.3.b eta 20.8.a artikuluetan aurrei-
kusitakoaren ildotik, deialdiaren laburpena argitaratzen da. Deialdiaren testu osoa Dirulaguntzen
Datu-base Nazionalean kontsulta daiteke, http://www.pap.minhap.gob.es/bdnstrans/index, baita
Vitoria-Gasteizko Udalaren webgunean ere http://www.vitoria-gasteiz.org.

Lehena. Onuradunak

Betekizun hauek betetzen dituzten enpresa edo entitateak, edozein delarik ere beren forma
juridikoa:

— Diruz lagundu daitezkeen jarduerak zuzenean egitea Vitoria-Gasteizko udalerriko lantoki
batean.

— Zerga eta lan-betebeharrak egunean edukitzea, baita Vitoria-Gasteizko Udalari dagoz-
kionak ere.

— Administrazio-bidean edo bide penalean zigortua eta laguntza publikoak eskuratzeko
aukeratik apartatua ez egotea, ezta horretarako ezgaitzen duen inongo legezko debekuren
menpe ere, Emakume eta gizonen arteko benetako berdintasun eragingarrirako martxoaren
22ko 3/2007 Lege Organikoaren arabera sexu-arrazoiengatiko diskriminaziotzat jotzen diren
egintzen ondorio direnak barne.

— Beste dirulaguntzarik ez jaso izana, pertsona bera kontratatzeko, Vitoria-Gasteizko enpre-
sei lan-kontrataziorako laguntza ekonomikoak emateko udal programaren aurreko deialdietan.

— Baldintza horiek betetzen jarraitzea, ebazpena eman arte.

— Ondasun-erkidegoen edo elkarte zibilen kasuan, horietan partaidetza duten pertsona
fisiko edo juridiko pribatu guztiak joko dira onuraduntzat, eta guztiek bete beharko dituzte
oinarri hauetan ezarritako betekizun eta baldintzak. Nolanahi ere, taldea ordezkatuko duen
pertsona bat izendatu beharko da, onuradun den aldetik hari dagozkion betebeharrak betetzeko
nahikoa ahalmen aitortzen zaiolarik. Emandako dirulaguntza itzuli egin beharko da, elkartea
Dirulaguntzei buruzko azaroaren 17ko 38/2003 Legearen 39. eta 65. artikuluetan aurreikusitako
preskripzio-epea baino lehen desegiten bada.

Kontratatuko direnek baldintza hauek bete beharko dituzte, indarrean dagoen legediak
agintzen dituenez gain:

— Vitoria-Gasteizko udalerrian erroldatuta egotea kontratazio-egunean, eta hala jarraitzea
gutxienez ere laguntza ematen den egunera arte, ematen bada.

— Langabezian egotea, hau da, kontratatu aurretik Gizarte Segurantzaren inongo erregime-
netan izena emanda ez egotea, eta Lanbide Euskal Enplegu Zerbitzuan enplegu-eskatzaile gisa
izena emanda egotea, kontratazio-egunaren aurre-aurreko egunean.

Bigarrena. Xedea

Udalerriko langabeen lan-kontratazioa bultzatzea, COVID-19aren pandemiak eragindako
ezohiko krisi ekonomikoaren eta langabeziaren hazkundearen testuinguruan. Lanbide-Euskal
Enplegu Zerbitzuan enplegu eskatzaile gisa izena emanda dauden Vitoria-Gasteizko langabeak
kontratatzera zuzenduta daude laguntzak, bereziki lan-merkatuan sartzeko zailtasun bereziak
dituzten pertsonak kontratatzeari lehentasuna ematen zaiolarik.

Hirugarrena. Dirulaguntza jaso lezaketen ekintzak
— Oinarri hauetan ezartzen diren baldintzak betetzen direlarik egiten diren lan-kontratazioak.

— Kontratuen gutxieneko iraupena hiru hilabetekoa izango da, lanaldi osokoa nahiz partzia-
lekoa izan gutxienez ehuneko 50ekoa, eta edozein kontratazio-modalitatetan formalizatu ahal
izango dira, prestakuntza eta ikaskuntza-kontratua salbu. Kontratuaren iraupena zenbatzeko,
luzapenak kontuan hartuko dira, baldin eta hasierako kontratua gutxienez hiru hilabetekoa bada.

— Dirulaguntzaren iraupena gehienez sei hilabetekoa izango da, kontratu bakoitzeko.

— 2020ko uztailaren 1etik 2021eko ekainaren 30era bitartean egindako kontratuak lagundu
ahalko dira. Nolanahi ere, kontratazioak diruz laguntzekoa den epea baino luzeagoak izan dai-
tezke, baina halakoetan ez da dirulaguntzarik jasoko geroko epe horri dagozkion kostuengatik.

— Galdatu edo diruz lagundutako gutxieneko aldia burutu aurretik iraungitzen badira
lan-kontratuak, itzuli egin beharko da emandako dirulaguntza. Kontratatzen duen enpresaren
borondatearekin zerikusirik ez duten arrazoiengatik geratzen bada bertan behera kontratua,
probaldia ez gainditzea, lanpostua norberaren borondatez uztea, kontratatua kaleratzea bi-
dezko jotzea edo heriotza nahiz ezintasuna, eta hala egiaztatzen delarik, murriztu egingo da
dirulaguntzaren zenbatekoa, kontratuaren benetako iraupenarekiko proportzioan. Horrez gain,
15 egun balioduneko epean, gelditzen den diruz lagundutako aldirako beste lan-kontratu bat
formalizatzen bada, deialdiko baldintzak eta dirulaguntza eman zeneko hasierako kontratuaren
ezaugarriak errespetatuz, izenpetutako lehen eta bigarren kontratuen iraupenaren araberakoa
izango da dirulaguntzaren murrizketa. Delako bigarren kontratua behar baino lehenago iraungiz
gero, ez da onartuko emandako dirulaguntza gerora izenpetzen diren hirugarren edo hurrengo
kontratuei aplikatzea.

— Ez da dirulaguntza bat baino gehiago emango pertsona bera kontratatzeagatik, nahiz eta
eskaera enpresa edo pertsona autonomo desberdinek egin, halakorik egokituz gero, eskabidea
aurkeztu den hurrenkera aintzat hartuko da dirulaguntza bakar hori emateko. Norgehiagoka
baliatuko da laguntzak emateko prozedura gisa.

Konkurrentzia sinplea eta deialdi irekia izango da dirulaguntzak emateko prozedura.
Laugarrena. Oinarriak

2019ko abenduaren 9an onetsi zituen Tokiko Gobernu Batzarrak Vitoria-Gasteizko Udalaren
2020ko dirulaguntza-deialdiak arautzen dituzten oinarri orokorrak 2019ko abenduaren 23ko
ALHAO, 147. zenbakia, eta 2020ko abenduaren 9an, berriz, lan-kontrataziorako laguntza ekono-
mikoen deialdiaren berariazko oinarriak, Lanbideren enplegua sustatzeko tokiko ekintzetarako
2020ko ekitaldiko laguntza-deialdiaren barruan. Udalaren webgunean, www.vitoria-gasteiz.org,
eta herritarrei laguntzeko bulegoetan kontsulta daitezke biak.

Bosgarrena. Zenbatekoa

Deialdiaren diru-zuzkidura, guztira, hiru milioi laurehun eta hamalau mila eurokoa
(3.414.000,00 euro) izango da, 2020. urteko udal-aurrekontuko 0823.2411.480.15 Lanbideren
Eskualdeko Planeko ekarpena partidaren kontura.

Gehienez 6.000,00 euroko laguntza emango da sei hilabeteko edo hortik gorako lanaldi
osoko lan-kontratu bakoitzeko.

Lanaldi partzialeko kontratazioak badira, lanaldiaren edo lanean egindako denboraren ara-
berakoa izango da dirulaguntza (laguntzaren gehienezko muga).

Laguntzaren azken zenbatekoa ezingo da izan kontratatutako pertsonen soldata-kostuen
eta Gizarte Segurantzakoen ehuneko 75etik gorakoa, kontratu-bukaerako kalte-ordainak barne.

Talde hauetakoren bateko pertsonak kontratatzen badira:
— diru-sarrerak bermatzeko errenta jasotzen dutenak,
— 35 urtetik beherakoak,

— luzaroan langabe daudenak. Luzaroko langabetzat joko dira kontratatu aurreko gutxienez
540 egunetan Lanbide Euskal Enplegu Zerbitzuan enplegu-eskatzaile gisa izena emanda egon
direnak, baldin eta aldi horretan gutxienez 360 egunez lanik gabe egon badira.

— b5 urtetik gorakoak,

Laguntzaren gehieneko zenbatekoa 9.000,00 eurokoa izango da, sei hilabeteko edo hortik
gorako lanaldi osoko lan-kontratu bakoitzeko. Lanaldi partzialeko kontratazioa bada, lanal-
diaren edo lanean egindako denboraren araberakoa izango da dirulaguntza. Kasu horretan,
laguntzaren azken zenbatekoa ezingo da izan kontratatutako pertsonen soldata-kostuen eta
Gizarte Segurantzakoen ehuneko 100etik gorakoa, kontratu-amaierako kalte-ordainak barne.

Dirulaguntzen zenbateko guztiak ehuneko 10 handituko dira kontratuak emakumeei egiten
zaizkielarik.

Seigarrena. Eskabideak aurkezteko epea

Eskabideak aurkezteko hiru aldi ezarri dira:

1. Deialdia ALHAONn argitaratzen den egunaren biharamunetik 2021eko otsailaren 15era arte.
2. 2021eko otsailaren 16tik 2021eko apirilaren 14ra arte.

3. 2021ko apirilaren 15etik 2021ko ekainaren 30era arte.

Vitoria-Gasteizen, 2020ko abenduaren 10ean

Vitoria-Gasteizko Udaleko Ekonomia Sustapenaren, Enpleguaren, Merkataritzaren
etaTurismoaren Saileko administrazio orokorreko teknikaria
IGNACIO CEPEDA CRESPO

